
Sin l’agen plaz da golf ha il Club da golf da Domat fatg argient.

Argient per golfists da Domat
ll Club da golf Domat/Ems ha
gudagnà argient en la pli auta
ligia d’amaturs dal Campiunadi
svizzer da golf. Igl è il meglier re-
sultat insumma per il Club da
golf da Domat. Dals 18 clubs che
dattan en la pli auta liga è sulet il
club da Losanna stà pli ferm ch’ils
da Domat. Losanna ha cunquai

pudì defender il titel la davosa fin
d’emna. Losanna ha duvrà 516
fridas, 16 pli pauc che Domat. La
medaglia da bronz ha il club da
Genevra gudagnà. Il segund club
grischun en questa pli auta ligia
d’amaturs, il Club da golf da Ta-
vau, ha stuì sa cuntentar cun il
18avel ed ultim plaz.

Las scolas rumantschas en il
Grischun dovran fitg different
ils meds d’instrucziun obliga-
torics en rumantsch grischun.
Entant che las scolas da piunier
rumantschgrischunnizzegian ils
meds en standard rumantsch,
dovran las scolas en ils idioms ils
meds obligatorics sin differenta
moda. Il med damatematica per

l’emprima classa vegnduvrà u en
rumantsch grischun u en ils
idioms. Il med da geometria per
la 4., 5avla e 6avla classa vegn
duvrà per part en rumantsch gri-
schun, per part en ils idioms e
per part schizunt en tudestg.Te-
norDany Bazzell han ils cussegls
da scola da controllar l’adiever
dals meds.

Meds d’instrucziun en scolas rumantschas

Vinavant bella aura da stad e fitg chaud
Situaziun generala: Ina zona da
pressiun auta sa stenda da
l’Europa da l’ost fin a la Mar me-
diterrana e porta aria fitg chauda
vers la Svizra e procura per ina pe-
rioda da chalira extraordinaria.
Oz: Vinavant sulegliv e fitg
chaud. En las muntognas èn
singuls urizis pussaivels,
cunzunt cunter saira.
Prognosas: La mesemna
anc ualti sulegliv e fitg
stip. En la segunda part dal di
tendenza d’urizis en las munto-
gnas. Lev favugn. Temperaturas
da 26 fin 31 grads. Il venderdi
l’emprim ualti sulegliv, alura nà
dal vest urizis ed uradis. La sonda
cunzunt en l’ost anc neblì e sin-
gulas precipitaziuns.

DA CORINA CASANOVA,
CHANCELIERA FEDERALA

Ditg valeva en Svizra il
dretg da votar e d’ele-

ger a partir d’ina veglia-
detgna da 20 onns. L’onn
1991 ha il suveran concedì
ils dretgs politics cum-
plains sin plaun federal er a
las persunas da 18 e 19
onns. Cun quai n’è dentant
betg anc liquidada la du-
monda tgi che dastga cun-
decider en dumondas poli-
ticas en Svizra. Anzi, il
dretg da votar e d’eleger a
partir d’ina vegliadetgna da
16 onns ed ils dretgs poli-
tics per persunas estras èn
oz en discussiun.

Sco unic chantun ha in-
troducì fin uss il chan-

tun Glaruna il dretg da vo-
tar e d’eleger a partir da 16
onns. Plitgunsch surpren-
dentamain ha il cumin ap-
provà l’onn 2007 ina pro-
posta da la giuventetgna
socialista (Giuso) da la-
schar cundecider las persu-
nas da 16 e da 17 onns da-
vart projects communals e
chantunals. La regenza da
Glaruna ha vulì far conces-
siuns a la Giuso ed admet-
ter il dretg d’eleger e da vo-
tar als giuvenils, dentant
betg l’elegibladad en las au-
toritads. La regenza ha ar-
gumentà che quai pussibi-
liteschia als giuvenils inte-
ressads da far plaunsieu ex-
perientschas cun ils process
politics e da gidar a conce-
pir lur futur. Il parlament
n’ha dentant vulì savair na-

gut da questa limitaziun,
ed uschia è la proposta ve-
gnida suttamessa al cumin
senza cuntraproposta. Au-
ters chantuns han refusà
cleramain d’introducir il
dretg da votar e d’eleger
per giuvenils a partir da 16
onns. Il chantun Basilea-
Citad ha refusà quai en
favrer 2009 cun 72 per-
tschient vuschs encunter, il
chantun Uri en matg 2009
cun 79 pertschient ed il
chantun Berna en novem-
ber 2009 cun 75 pert-
schient vuschs cuntrarias.

En tscherts chantuns pon
cundecider er persunas

estras

La Svizra romanda ha
ina rolla da piunier en

connex cun ils dretgs poli-
tics per la populaziun estra
residenta. Il pli lunsch van
ils chantuns Neuchâtel e
Giura che concedan a per-
sunas estras residentas il
dretg da votar ed il dretg
d’eleger activ e passiv sin
plaun chantunal e sin
plaun communal. Ils chan-
tuns Genevra, Vad e Fri-

burg pussibiliteschan als
esters la cundecisiun en
chaussas communalas. En
la Svizra tudestga han il
chantun Turgovia e la citad
da Son Gagl introducì in
cussegl da persunas estras.
A Son Gagl po quel inol-
trar propostas al parlament
da la citad cun il dretg che
quellas vegnan tractadas
entaifer in tschert termin.
Ad Appenzell Dador pon
persunas estras cundecider
en trais da 20 vischnancas,
en il Grischun en 12 da
186. In onn e mez suenter
il «na» al dretg da votar e
d’eleger per giuvenils a par-
tir da 16 onns ha il chan-
tun Basilea-Citad refusà –
en moda anc pli clera – er
il dretg da votar e d’eleger
per persunas estras. A Ber-
na ha la medema fin d’em-
na da votaziun fatg naufra-
gi l’emprova da conceder il
dretg da cundecider a per-
sunas estras en dumondas
communalas.

La concessiun dals
dretgs politics a persu-

nas estras en chaussas com-
munalas è in dals criteris
per il plazzament en il ran-
king internaziunal da las
democrazias. Suenter que-
stas contribuziuns davart
ils dretgs politics ans dedi-
tgain nus en las proximas
ad intginas episodas da
l’istorgia dal stadi federal.
Autras istorgias e la pus-
saivladad da commentar el-
las datti sin mes blog en
l’internet sut www.bk.ad-
min.ch/chanceliera.

Dapli dretgs politics
per giuvens ed esters?

■ CURTAS ISTORGIAS DAVART LA DEMOCRAZIA (7)

Co valiteschan giuvenils svizzers lur situaziun?
■ (rtr) La famiglia, uffants, par-
ternarias e parternaris han ina
gronda impurtanza en la vita da
giuvenils. Ils pli blers giuvenils
ston dumandar en differentas fir-
mas per ina plazza.Quaimussa in
studi da la confederaziun. Il studi
ha examinà co che giuvens cre-
schids valiteschan lur entrada en

il mund da lavur. Ils resultats
mussan: Betg tut ils giuvenils han
fadia da chattar ina plazza d’em-
prendissadi.Uschia ha in terz dals
dumandads ditg ch’els hajan gì da
scriver mo in’annunzia. Tar la
gronda part eran quai 2 enfin 10
dumondas per ina plazza. E ra-
dund 10% han stuì scriver dapli

che 40 annunzias. La professiun,
la lavur e scolaziun èn per las Sviz-
ras e per ils Svizzers main impur-
tantas che per las estras ed ils
esters. En pli mussa il studi che
10% dals giuvenils interrumpan
lur emprendissadi. La raschun
principala saja memia pauc enga-
schi.

